
Tionscnamh de chuid an Choimisiúin Eorpaigh is ea an European Vocational 
Skills Week trína bhféachtar le daoine a chur ar an eolas mar gheall ar an 
ngairmoideachais agus an ngairmoiliúint (VET) agus iad a dhéanamh níos tarraingtí. 
Is é aidhm na Seachtaine tairiscint níos tarraingtí a dhéanamh de VET agus cabhrú 
le daoine óga agus daoine fásta araon a lánacmhainneacht a chomhlíonadh. 
Taispeánfar in imeachtaí a bheidh ar siúl ar fud na hEorpa, i dtíortha LEE agus tíortha 
is iarrthóirí AE – go háitiúil, go réigiúnach, agus go náisiúnta – na deiseanna as 
cuimse a thairgeann VET do dhaoine óga, d’aosaigh, agus do chuideachtaí. Mínítear 
sa phaca seo conas is féidir leat tacú leis an tSeachtain agus teachtaireacht VET a 
scaipeadh.

Reáchtálfar Seachtain 2022 an 16-20 Bealtaine le himeachtaí a bhaineann leis an 
tSeachtain a bheidh ar siúl ar fud an AE roimh an tSeachtain, le linn na Seachtaine 
agus ina diaidh, ag tabhairt le chéile páirtithe leasmhara éagsúla chun a gcuid 
saineolais a roinnt. Is é mana na blianta seo Tabhair do Thallann chun Solais, 
agus is é VET agus an tAistriú Glas téama na Seachtaine féin. Tá sé seo ag teacht 
le gealltanas an Aontais Eorpaigh maidir leis an Margadh Glas don Eoraip – a 
phlean chun bheith neodrach ó thaobh carbóin faoi 2050 – agus chun na huirlisí 
riachtanacha don aistriú seo a thabhairt do gach uile dhuine, le cinntiú nach bhfágfar 
aon duine ar gcúl.

Tá imeachtaí agus gníomhaíochtaí a bhaineann leis an tSeachtain á n-eagrú cheana 
féin i mBallstáit an AE, sa LEE agus i dtíortha is iarrthóirí AE, ar féidir leo cur le 
hinfheictheacht agus le hobair eagraíochtaí iomadúla i réimse na VET. Tacaíonn 
feachtas cumarsáide le príomhghníomhaíochtaí na Seachtaine, a chuimsíonn for-
rochtain agus tacaíocht ó pháirtithe leasmhara, físeáin agus meáin shóisialta a 
chruthú agus caidreamh leis na meáin, i measc go leor gníomhaíochtaí eile.

Is é mana an fheachtais Tabhair do Thallann chun Solais! trína bhféachtar le béim 
a chur ar an gcaoi a bhfuil gach duine aonair cumasach agus conas is féidir le VET 
na scileanna praiticiúla, an t-eolas agus na hinniúlachtaí riachtanacha a sholáthar 
do dhaoine chun go n-éireoidh leo sa mhargadh saothair atá ag athrú go tapa agus 
go ndéanfaidh siad go maith sa tsochaí. Tá sé mar aidhm ag téama na Seachtaine 
– VET agus an tAistriú Glas – léiriú a thabhairt ar na deiseanna a scaoilfear de bharr 
fhís Thodhchaí Ghlas AE agus ar an ngá atá le athsciliú agus uas-sciliú a dhéanamh 
agus muid ag druidim le hEoraip a bheidh neodrach ó thaobh carbóin de (an 
Comhaontú Glas don Eoraip).

FÁILTE1

https://ec.europa.eu/info/strategy/priorities-2019-2024/european-green-deal_ga

? CONAS AN PACÁISTE SEO A ÚSÁID
An DG EMPL a chruthaigh an paca seo mar acmhainn mhórluachmhar chun cabhrú le 
hIonadaithe an Choimisiúin Eorpaigh an European Vocational Skills Week a chur chun 
cinn i mBallstáit AE, imeasc páirtithe leasmhara agus an phobal i gcoitinne araon. 
Is féidir leat tairbhí agus deiseanna VET a chur in iúl go rathúil trí na hábhair atá 
leagtha amach anseo a úsáid. Táimid ag tnúth le dul i mbun oibre leat.

Cuspóirí an fheachtais 
Is iad cuspóirí ginearálta na Seachtaine:

Na tairbhí as cuimse a bhaineann le hinfheistiú in acmhainní daonna 
a chur ina luí ar fhostóirí trí thacú le hoiliúint tosaigh do dhaoine 
óga, chomh maith le huas-sciliú agus athsciliú d’aosaigh;

Bailíochtú a dhéanamh ar na roghanna a dhéanann daoine nuair a 
roghnaíonn siad VET trína luach iomaíoch a léiriú;

Feasacht ar an European Vocational Skills Week a fhorbairt, agus 
tógáil ar an rath a bhí ar fheachtais roimhe seo;

Ullmhú don gheilleagar iarphaindéime i 
margadh post atá ag athrú

Na scileanna a theastaíonn don Aistriú Glas a aithint agus a 
thairiscint chun gur féidir an Comhaontú Glas don Eoraip a chur i 
ngníomh. 

Léargas a thabhairt ar na bealaí éagsúla inar féidir le VET cabhrú le 
daoine óga agus le haosaigh ‘a dtallann a thabhairt chun solais’;

TÉAMA NA BLIANA SEO: 
VET AGUS AN TAISTRIÚ GLAS

I mBeagán Focal 

Lón Machnaimh: Cad iad na scileanna nua a bheidh de dhíth chun go mbeidh rath 
orainn i dtimpeallacht ina gcosnaítear acmhainní mórluachmhara an domhain? Cén ról is 
féidir a bheith ag VET le cinntiú go mbeidh na scileanna riachtanacha don Aistriú Glas ag 
an uile dhuine?

Cuirfidh an European Vocational Skills Week 2022 scileanna i 
gceartlár an Aistrithe Ghlais.

Príomhtheachtaireachtaí

Achoimrítear sna príomhtheachtaireachtaí an méid a 
theastaíonn uainn a rá le daoine faoi VET agus cabhraíonn 
siad leis an bpobal labhairt d’aon ghuth. Neartaíonn siad 
tionchar na Seachtaine agus cabhraíonn siad chun VET a 
chur chun cinn ar fud na hEorpa. 

Gheofar na príomhtheachtaireachtaí 
do gach spriocghrúpa sa doiciméad 
Príomhtheachtaireachtaí ar an láithreán gréasáin.	

https://ec.europa.eu/social/vocational-skills-week/resources_en

Tá rannpháirtíocht ghníomhach na n-eagraíochtaí, na gcuideachtaí agus na ndaoine 
aonair atá in ann teachtaireachtaí faoi luach VET a iolrú ríthábhachtach do rath 
European Vocational Skills Week 2022. Is féidir le páirtithe leasmhara atá bainteach 
le VET i mBallstáit AE, i dtíortha LEE nó i dtíortha is iarrthóirí AE tacú leis an 
tSeachtain ar go leor bealaí. 

Is iad na gníomhaíochtaí seo a leanas na príomhbhealaí trína n-idirghníomhóidh an 
sprioclucht féachana/éisteachta leis an bhfeachtas, agus is seo na bealaí ina mbeidh 
aimsiú forleathan agus tionchar domhain ag an bhfeachtas. Fáilteoimid roimh gach 
iarracht na gníomhaíochtaí seo a leanas a chur chun cinn a luaithe is féidir.

Imeachtaí agus gníomhaíochtaí
Do dhaoine atá ag smaoineamh ar imeacht/gníomhaíocht a eagrú:

Féadfaidh páirtithe leasmhara éagsúlacht mhór imeachtaí agus gníomhaíochtaí a 
eagrú, agus iad a chur in oiriúint do riachtanais d’eagraíochta agus do na hacmhainní 
atá ar fáil. I bhfianaise na srianta leanúnacha chun leathadh COVID-19 a chosc, i 
mbliana beimid ag iarraidh ort imeachtaí digiteacha a eagrú chomh maith – mar 
shampla seimineár gréasáin, preasfheachtas digiteach, aonach gairmeacha ar líne, 
Facebook Live, Instagram Live, nó cruinniú eile ar líne. Beidh fáilte romhat imeachtaí 
beo a eagrú i gcónaí, ag brath ar chúinsí. 

D’fhéadfadh laethanta oscailte, turais, seimineáir, ceardlanna, taispeántais, 
duaiseanna d’fhostaithe, comórtais, quizeanna agus go leor imeachtaí eile a bheith i 
gceist leo seo.

Le go nglacfaí agus le go gcuirfí d´imeacht/gníomhaíocht chun cinn mar chuid den 
tSeachtain, caithfidh sé léiriú a thabhairt ar a thiomanta is atá an t-eagraí do bharr 
feabhais in VET agus is féidir é a reáchtáil roimh, le linn na tar éis na Seachtaine. 
Nasc an t-imeacht trí é a chlárú anseo. Gheofar tuilleadh eolais ar láithreán gréasáin 
na Seachtaine.

PRÍOMHGHNÉITHE DEN FHEACHTAS2

https://ec.europa.eu/eusurvey/runner/EuropeanVocationalSkillsWeek2022
https://ec.europa.eu/social/vocational-skills-week/index_ga

Táimid ag bailiú leabharlann d’eispéiris a bhaineann le VET ar leathanach 
gréasáin na Seachtaine, trí scéalta ó dhaoine aonair a bhfuil baint acu le VET a 
thiomsú chun daoine eile a spreagadh.  Is féidir le daoine a scéal a roinnt tríd 
an bhfoirm seo a líonadh isteach. Is féidir na scéalta go léir a cuireadh isteach a 
léamh ar láithreán gréasáin na Seachtaine. Beidh ionadaithe in ann na scéalta a 
scagadh de réir tíre agus iad siúd a bhaineann leo féin a chur chun cinn. 

Roinn do scéal

Leagann Gradaim Bharr Feabhais VET béim ar dhea-chleachtas agus 
aithnítear iontu barr feabhais in VET ar fud na hEorpa. Trí na samplaí 
is fearr de VET a chur ar taispeáint, tugann na Gradaim infheictheacht 
agus aitheantas do dhea-obair, agus spreagann siad daoine aonair agus 
eagraíochtaí a oibríonn le VET. Is é an toradh air seo gréasáin nua a thógáil, 
na cinn atá ann cheana a leathnú agus deiseanna gairme nua a chruthú. 

Trí na Dámhachtainí a úsáid mar thagarmharcanna agus trí ghluaiseacht a 
chruthú ina ndírítear ar bharr feabhais in VET, aimsíonn an tionscnamh i bhfad 
níos mó daoine ná gnáthpháirtithe leasmhara VET. Ar deireadh cuireann sé le 
tarraingteacht VET – ceann de phríomhaidhmeanna European Vocational Skills 
Week. 

Foilsítear liosta iomlán de na Gradaim taobh leis an bpróiseas iarratais i gcás 
gach catagóire ar leathanach Ghradaim Bharr Feabhais VET.

Gradaim Barr Feabhais VET

Tabhair d'aire: níl an dáta deiridh céanna ag na catagóirí uile! Mol do 
gach páirtí leasmhar na coinníollacha agus na dátaí deiridh a sheiceáil 
don chatagóir gradaim ar mian leo cur isteach uirthi.

https://ec.europa.eu/eusurvey/runner/ShareYourStory2022
https://ec.europa.eu/social/vocational-skills-week/index_ga
https://ec.europa.eu/social/vocational-skills-week/awards_ga

Cibé leagan amach a roghnaíonn tú chun d’imeacht a reáchtáil, ar líne nó go beo, 
cuirfidh clúdach sna meáin do ghníomhaíocht chun cinn agus léireoidh sé conas a 
oireann sé don tSeachtain. Cuirfidh sé seo níos mó daoine ar an eolas faoi d’imeacht/
ghníomhaíocht agus spreagfar iad chun páirt a ghlacadh. Is féidir le clúdach sna 
meán próifíl d’eagraíochta a mhéadú lastall de na gréasáin atá ann cheana agus 
teachtaireacht an imeachta/ na gníomhaíochta agus na Seachtaine a scaipeadh i 
bhfad agus i gcéin. 

Preaseisiúintí ón gCoimisiún Eorpach
Seolfar gach preaseisiúint maidir leis an tSeachtain chugat le gur féidir leat iad 
a scaipeadh trí do ghréasáin agus iad a chur chuig asraonta meán cumarsáide. 
Gheobhaidh na hionadaithe na preaseisiúintí trí DG COMM. I measc na sonraí 
suimiúla a d’fhéadfá a chur faoi bhráid na meán tá:

Eagarfhocal Tuairimíochta
Déanfar Eagarfhocal Tuairimíochta ón gCoimisinéir AE um Poist agus Cearta 
Sóisialta Nicolas Schmit a roinnt leat. Iarrtar ort socruithe a dhéanamh chun an 
t-eagarfhocal tuairimíochta a chur chun cinn a luaithe a bhíonn sé ar fáil.

Moltaí
I measc gníomhaíochtaí caidrimh phoiblí eile tá:

CAIDREAMH LEIS NA MEÁIN3

Líon agus cineál na n-imeachtaí 
a bheidh ar siúl i do thír féin mar 
chuid den tSeachtain

Buaiteoirí na nGradam Náisiúnta 
agus daoine i do thír féin a 
ainmníodh

Tacaíocht bhreise
Tá tuilleadh tacaíochta agus comhairle ar fáil san fhoireann uirlisí caidrimh leis 
na meáin agus beidh siad le feiceáil sa seimineár gréasáin um chaidrimh leis 
na meáin freisin.

Tairiscint a dhéanamh ailt a scríobh don phreas áitiúil agus don phreas náisiúnta;

Agallamh le príomhphearsa i measc na nIonadaithe a thairiscint;

Bheith ag faire amach d’imeachtaí/gníomhaíochtaí ábhartha agus tairiscint a 
dhéanamh chun tacú leo. 

NA MEÁIN SHÓISIALTA4

Conas is féidir leatsa cabhrú chun an scéal a scaipeadh:

Fís-ábhair feachtais a roinnt
Déantar físeáin a óstáil ar láithreán gréasáin na Seachtaine Eorpaí um Scileanna 
Gairme agus ar chainéil YouTube, Facebook agus Twitter Eoraip Shóisialta an 
Choimisiúin, ionas gur féidir leat iad a roinnt, a phostáil i do thír dhúchais agus/nó 
iad a leabú1 i láithreáin ghréasáin, i bpostálacha blag nó i gcainéil meán sóisialta.

Gheofar tuilleadh eolais ar conas gach leas a bhaint as na meáin shóisialta s 
tsraith straitéisí um chaidreamh leis na meáin.

Foilsiú ar na meáin shóisialta
Tá postálacha ullmhaithe againn d’Ionadaithe le foilsiú ar a gcainéil ar líne. Is féidir 
grianghraif, grafaic faisnéise, GIFanna agus físeáin a chur leo chun iad a dhéanamh 
níos idirghníomhaí agus níos tarraingtí. Gheofar iad sa tsraith straitéisí meán 
sóisialta. Seo roinnt samplaí:

Má théann tú chuig an bhfíseán is mian leat a úsáid agus má bhrúnn tú ar Roinn nó ar an deilbhín, beidh URL le 
feiceáil ar féidir é a úsáid chun an físeán a leabú.

1

 Tá áthas mór orainn a 
bheith ag eagrú imeachta do 
Sheachtain#EUVocationalSkills 2022 i 
mbliana.  
 
An mbeidh tú linn in 
[cuir isteach ainm agus bratach na 
tíre]? 

#DiscoverYourTalent

#EUVocationalSkills    #DiscoverYourTalent

https://ec.europa.eu/social/vocational-skills-week/index_ga
https://www.youtube.com/user/europesocial
https://www.facebook.com/socialeurope
https://twitter.com/EU_Social

 Cabhróidh an gairmoideachas & 
an ghairmoiliúint leat chun post níos 
fearr a fháil. Is féidir leat foghlaim 
agus dul chun cinn go leanúnach, agus 
do scileanna agus d’fhéinmhuinín a 
mhéadú de réir a chéile.  
 
Is maith an chonair an ghairmoiliúint 
chun slí bheatha rathúil sásúil a bhaint 
amach. 

#EUVocationalSkills
#DiscoverYourTalent

EUROPEAN VOCATIONAL
SKILLS WEEK 2022

#EUVocationalSkills    #DiscoverYourTalent

 Ní bhíonn sé riamh rómhall!  
Má tá tú ullamh do 
#DiscoverYourTalent, cliceáil anseo

#EUVocationalSkills

EUROPEAN VOCATIONAL
SKILLS WEEK 2022

#EUVocationalSkills    #DiscoverYourTalent

Discover your
TALENT

#EUVocationalSkills    #DiscoverYourTalent

16�20
May

An gá duit a ath-oiliúint nó uas-
oiliúint a fháil? Breathnaigh ar ár 
suíomh Gréasáin le fáil amach 
conas is féidir leat é sin a dhéanamh 
#DiscoverYour Talent

#EUVocationalSkills

https://ec.europa.eu/eusurvey/runner/EuropeanVocationalSkillsWeek2022

MOLTAÍ

BÍ PÁIRTEACH SA CHOMHRÁ

I measc gníomhaíochtaí meán sóisialta eile d’fhéadfá:

Lean na hardáin mheán sóisialta thíos agus bí páirteach sa chomhrá trí na haischli-
beanna #EUVocationalSkills agus #DiscoverYourTalent a úsáid

Beidh fáilte romhat inneachar ó na cainéil seo a roinnt:

Bheith ag faire amach d’imeachtaí/gníomhaíochtaí ábhartha agus á 
gcur chun cinn trí do chainéil meán sóisialta;

Ailt ghaolmhara a scríobh i do nuachtlitir, nó ar do bhlag nó láithreán 
gréasáin, agus iad a chur chun cinn trí na meáin shóisialta.

@EU_Social

@EuropeanYouthEU

@SocialEurope

@EuropeanYouthEU

DÉAN TEAGMHÁIL LINN
Táimid sásta cabhrú leat i do ghníomhaíochtaí cumarsáide.

